
Braint heddiw, ar ddydd Gwener y Groglith, yw cael eich 
croesawu i Eglwys Dewi Sant wrth i ni gydgynnull wrth 
droed y groes a myfyrio ar ddioddefaint ein Harglwydd 
Iesu Grist.  
 
 
Yn ystod y trydydd emyn cymerir casgliad a fydd yn 
cael ei rannu rhwng Cronfa Argyfwng Daeargryn 
Myanmar Cymorth Cristnogol ac Agor y Llyfr.    
 
 
 
Cedwir tawelwch cyn dechrau’r gwasanaeth.  
 
 
 
 
Bydd y gwasanaeth yn dechrau trwy gydganu’r Intrada ar 
ein heistedd.  
 

 
Dyfod y mae’r awr, 
Ac yn awr y mae, 

Pan addolo y gwir addolwyr y Tad 
Mewn Ysbryd a gwirionedd.  

 
 
 
 
 



3 
 

Arweinydd: O’i gael ar ddull dyn, darostyngodd Crist ei hun, gan 
fod yn ufudd hyd angau, ie, angau ar groes.  Am hynny tra-
dyrchafodd Duw ef, a rhoi iddo’r enw sydd goruwch pob enw.  
Philipiaid 2:8-9 
 

Arweinydd: Dyma ddydd y groes, dydd buddugoliaeth. 
Pawb:  Do, carodd Duw y byd gymaint nes iddo roi ei unig     

Fab, er mwyn i bob un sy’n credu ynddo ef beidio â 
mynd i ddistryw ond cael bywyd tragwyddol 

 

Arweinydd: Addolwn di, O Grist, a bendithiwn di. 
Pawb:  Am i ti, trwy dy Groes sanctaidd, brynu’r byd. 
 

Arweinydd: Trwy aberthu dy fywyd ar y Groes, 
                         fe ryddheaist dy bobl. 
Pawb:  Arnat ti y dibynnwn i’n hachub a’n cynorthwyo. 
 

Arweinydd: Gweddïwn 
 
Hollalluog Dad, 
edrych yn drugarog ar dy deulu yma 
y bu Iesu Grist ein Harglwydd  
yn barod i gael ei fradychu er ei fwyn 
a’i draddodi i ddwylo pechaduriaid 
a dioddef angau ar y groes, 
gofynnwn hyn er ei fwyn ef sy’n awr yn byw mewn gogoniant 
gyda thi a’r Ysbryd Glân, yn un Duw dros byth.  Amen.  
 
Arweinydd:  Dyma ddydd y Groes. 
Pawb:         Dyma ddydd buddugoliaeth.  

Emyn 1                                                         Emyn dôn: Passion Chorale  
 

Cof am y cyfiawn Iesu, 
Y person mwyaf hardd, 

Ar noswaith drom anesmwyth 
Bu’n chwysu yn yr ardd; 

A’i chwŷs yn ddafnau cochion 
Yn syrthio ar y llawr: 

Bydd canu am ei gariad 
I dragwyddoldeb mawr. 

 
Cof am y llu o filwyr 

Â’u gwayw-ffyn yn dod 
I ddal yr Oen diniwed 

Na wnaethai gam erioed; 
Gwrandewch y geiriau ddwedodd, 

(Pwy allsai ond efe?) 
“Gadewch i’r rhain fynd ymaith, 

Cymerwch fi’n eu lle.” 
 

Cof am yr wyneb siriol 
Y poerwyd arno’n wir; 

Cof am y cefen gwerthfawr, 
Lle’r arddwyd cwysau hir; 
O annwyl Arglwydd Iesu, 
Boed grym dy gariad pur 
Yn torri ‘nghalon galed 
Wrth gofio am dy gur. 

William Lewis, Llangloffan  

Eistedd 
Darlleniad o’r Hen Destament: Eseia 52:13 – 53:11 
Y Parchedig Owain Llŷr Evans – Minny Street  
 

Cenir Salm 22: 1-8                                                                   Sefyll                                                                     
 

 
Fy Nuw, fy Nuw, pam yr wyt / wedi ∙ fy / ngadael :  
ac yn cadw draw rhag fy ngwaredu ac / oddi ∙ wrth / eiriau ∙ fy / 
ngriddfan? 
O fy Nuw, gwaeddaf arnat liw dydd, ond nid / wyt yn / ateb : a'r 
nos, ond / ni - / chaf lo/nyddwch. 
 

Eto, yr wyt / ti, y / Sanctaidd :  
wedi dy or/seddu ∙ yn / foliant ∙ i / Israel. 
Ynot ti yr oedd ein hynafiaid / yn ym/ddiried :  
yn ymddiried a / thithau'n / eu gwa/redu. 
 

Arnat ti yr oeddent yn gweiddi ac a/chubwyd / hwy :  
ynot ti yr oeddent yn ymddiried ac / ni ∙ chywi/lyddiwyd / hwy. 
Pryfyn wyf fi / ac nid / dyn :  
gwawd a / dir - /myg i / bobl. 

Y mae pawb sy'n fy / ngweld ∙ yn fy / ngwatwar :  
yn gwneud ystumiau arnaf / ac yn / ysgwyd / pen. 
"Rhoes ei achos i'r Arglwydd,* bydded iddo / ef ei / achub :  
bydded iddo ef ei waredu,  o/herwydd ∙ y / mae'n ei / hoffi!" 

 

Eistedd 
Darlleniad o’r Testament Newydd: Hebreaid 10:15-25 
Gwenllian Edwards – Tabernacl 
 

Cenir Salm 22:1,2, 14 – 19                                                   Sefyll                                                             

 
 

Fy Nuw, fy Nuw, pam yr wyt / wedi ∙ fy / ngadael :  
ac yn cadw draw rhag fy ngwaredu ac / oddi ∙ wrth / eiriau ∙ fy / 
ngriddfan? 
O fy Nuw, gwaeddaf arnat liw dydd, ond nid / wyt yn / ateb :  
a'r nos, ond / ni - / chaf lo/nyddwch. 
 

Yr wyf wedi fy nihysbyddu fel dŵr * a'm holl esgyrn / yn 
ym/ddatod : 
y mae fy nghalon fel / cwyr ∙ ac yn / toddi ∙ o'm / mewn; 
Y mae fy ngheg yn sych fel cragen * a'm tafod yn glynu wrth  
/ daflod ∙ fy / ngenau :  
 yr wyt wedi fy / mwrw ∙ i / lwch mar/wolaeth.  

Y mae cŵn o'm hamgylch * haid o ddihirod yn / cau am/danaf : 
y maent yn try/wanu ∙ fy / nwylo ∙ a'm / traed. 
Gallaf gyfrif pob / un o'm / hesgyrn :  
ac y maent hwythau'n edrych / ac yn / rhythu / arnaf.  
 

Y maent yn rhannu fy nillad / yn eu / mysg :  
ac yn bwrw / coelbren / ar fy / ngwisg. 
Ond ti, Arglwydd, paid â / sefyll / draw :  
O fy nerth / brysia ∙ i'm / cynor/thwyo 

 
Eistedd 

Efengyl y Dioddefaint: Ioan 19:14-30 
Tim Saunders – Eglwys Dewi Sant  
 

 
Yr Anthem: Welaist ti Nhw? 
                        Cerddoriaeth: Alaw Affrig-Americanaidd 
                         Trefniant: Ieuan Jones     
                    
Emyn 2                                              Emyn dôn: Lausanne 

 
Yng nghroes Crist y gorfoleddaf, 

Croes uwch difrod amser yw; 
Yn ei llewyrch pur y gwelaf 

Holl gyflawnder gras fy Nuw.  
 

Doed cystuddiau’r byd i’m gwasgu, 
Siom a gofid i’m dwysáu,  

Croes fy Arglwydd byth ni’m gedy, 
Deil o hyd i’m llawenhau.  

Pan dywynno ar fy llwybrau 
Lewyrch pob rhyw wynfyd sydd, 

Tyr o’r groes sancteiddiach golau, 
Mil disgleiriach yw na’r dydd.  

 
Colled, ennill, poen, llawenydd 

A sancteiddier ganddi hi; 
Rhydd i’m henaid hedd tragywydd, 

Hon a foddia ‘nyfnaf gri. 
 

Yng nghroes Crist y gorfoleddaf, 
Croes uwch difrod amser yw; 

Yn ei llewyrch pur y gwelaf 
Holl gyflawnder gras fy Nuw. 

John Bowring (1792 – 1872) 
Efel. George Rees (1873 – 1950) 

 
 
 
 

Eistedd 
Y Bregeth 
Pregethir gan y Gwir Barchedig Mary Stallard, Esgob 
Llandaf.   
 
 
 
 



9 
 

Emyn 3                                           Emyn dôn: Tyddewi 

Yn ystod yr emyn hwn y cymerir casgliad a fydd yn cael ei rannu rhwng 
Cymorth Cristnogol a Changen CECC Agor y Llyfr 

 
Mi dafla’ ‘maich oddi ar fy ngwar 

Wrth deimlo dwyfol loes; 
Euogrwydd fel mynyddoedd byd 

Dry’n ganu wrth dy groes. 
 

Os edrych wnaf i’r dwyrain draw, 
Os edrych wnaf i’r de, 

Ymhlith a fu, neu ynteu ddaw, 
‘does debyg iddo ef.  

 
Fe roes ei ddwylo pur ar led, 

Fe wisgodd goron ddrain 
Er mwyn i’r brwnt gael bod yn wyn 

Fel hyfryd liain main. 
 

Esgyn a wnaeth i entrych nef 
I eiriol dros y gwan; 

Fe sugna f’enaid innau’n lân 
I’w fynwes yn y man.  

 
Ac yna caf fod gydag ef 

Pan êl y byd ar dân, 
Ac edrych yn ei hyfryd wedd, 
Gan harddach nag o’r blaen.  

William Williams, Pant-y-celyn (1717 – 91) 

Yr Ymbiliau                                                              Penlinio neu Eistedd 
 
Trwy ei groes a’i werthfawr waed, fe brynodd ein Harglwydd Iesu Grist 
y byd.  Dywedodd wrthym, os oes neb am fod yn ddilynwyr iddo ef, 
fod yn rhaid iddynt ymwadu â hwy eu hunain, codi eu croes, a’i ganlyn 
ef ddydd ar ôl dydd. 
 
Felly, gadewch inni weddïo ar ein Gwaredwr, a ddioddefodd ei boenau, 
a gladdwyd ac a gyfododd o farwolaeth, a dywedwn: O Grist, 
mawrygwn di. 
O Grist, addolwn di. 
 
Arglwydd ein Meistr, trosom ni buost yn ufudd hyd angau, dysg inni 
wneud ewyllys dy Dad. 
O Grist, addolwn di. 
 
Arglwydd ein bywyd, drwy farw ar y Groes, yr wyt wedi gorchfygu 
marwolaeth a galluoedd y tywyllwch, cynorthwya ni i adnabod grym 
dy atgyfodiad a cymdeithas dy ddioddefiadau. 
O Grist, addolwn di. 
 
Arglwydd ein grym, cefaist dy ddirmygu a dy ddarostwng fel 
drwgweithredwr, dysg i ni wir ostyngeiddrwydd. 
O Grist, addolwn di. 
 
Arglwydd ein hiachawdwriaeth, rhoddaist dy fywyd yn dy gariad ar dy 
frodyr a’th chwiorydd, dysg i ni garu’n gilydd gyda’r un cariad. 
O Grist, addolwn di. 
 
Arglwydd ein Harglwydd, gyda’th ddwylo ar led ar y Groes, tyn bawb 
atat ti dy hun, a chasgla i’th deyrnas holl blant gwasgaredig Duw.   

Arglwydd Iesu Grist, a groeshoeliwyd drosom,  
cymorth bob un ohonom i garu fel y ceraist ti,  
i fyw fel y buost ti fyw,  
i fod yn gymydog i’n cyd-ddynion yn eu hangen,  
fel y buost ti yn dy drugaredd yn gymydog i ni  
a dioddef a marw drosom.   
Gofynnwn hyn yn dy enw.  Amen.  
 
Fel y dysgodd ein Hiachawdwr ni, gweddïwn yn eofn: 
Ein Tad, yr hwn wyt yn y nefoedd........ 
 
Emyn 4                                                               Emyn dôn: Pennant 

 
Dyma gariad fel y moroedd, 

Tosturiaethau fel y lli; 
Twysog Bywyd pur yn marw, 

Marw i brynu’n bywyd ni; 
Pwy all beidio â chofio amdano? 

Pwy all beidio â chanu’i glod? 
Dyma gariad nad â’n angof 

Tra bo nefoedd wen yn bod.  
 

Ar Galfaria yr ymrwygodd 
Holl ffynhonnau’r dyfnder mawr; 
Torrodd holl argaeau’r nefoedd 

Oedd yn gyfan hyd yn awr; 
Gras a chariad megis dilyw 
Yn ymdywallt yma ‘nghyd, 

A chyfiawnder pur a heddwch 
Yn cusanu euog fyd.  

O ddyfnderoedd o ddoethineb! 
O ddyfnderoedd maith o ras! 
O ddirgelion anchwiliadwy, 

Bythol uwch eu chwilio i mâs! 
Mae Seraffiaid nef yn edrych 

Gyda syndod bob yr un 
Ar ddyfnderoedd cariad Dwyfol – 

                 Duw yn marw dros y dyn!   Amen. 
1, 2, Gwilym Hiraethog 

3 William Williams, Pant-y-celyn  
 

Arweinydd: I Dduw’r Tad, a’n carodd ni’n gyntaf, 
                         a’n gwneud yn gymeradwy yn yr Anwylyd; 
                         I Dduw’r Mab, a’n carodd ni, 
                         a’n golchi oddi wrth ein pechodau  
                         yn ei Waed ei hun;  
                         I Dduw’r Ysbryd Glân,  
                         sy’n tywallt cariad Duw ar led yn ein calonnau,  
                         y bo’r holl gariad a’r gogoniant  
                         dros holl amser a hyd dragwyddoldeb.  Amen.  
 
Terfyna’r gwasanaeth mewn distawrwydd. 

